
Azərbaycanın təhsil sahəsinin məsul işçiləri ABŞ-ın Ali Məktəblərinə qəbul 
sisteminin öyrənilməsi üçün bu ölkəyə səfər edəcəklər. 

 
Amerika Birləşmiş Ştatların Beynəlxalq İnkişaf Agentliyi Birləşmiş Ştatlarda Ali 
Məktəblərə test - qəbul sisteminin işləmə mexanizmlərinin öyrənilməsi məqsədilə dövlət 
rəsmiləri və ali məktəb rəhbələrindən ibarət olan mötəbər bir qrup ücün Təhsildə 
Biliklərin Test Üsulu ilə Yoxlanılması sahəsi üzrə təlim səfərini maliyyələşdirəcəkdir. 
İştirakçılar Tələbə Qəbulu üzrə Dövlət Komissiyası, Təhsil Nazirliyi, Təhsil və Elm üzrə 
Milli Məclisin Daimi Komissiyası, Prezident Aparatı və bir neçə dövlət və özəl 
universitetlərinin nümayəndələrindən ibarətdir. Təhsildə Biliklərin Test Üsulu ilə 
Yoxlanılması sahəsi üzrə təlim səfəri “World Learning” tərəfindən təşkil edilir və Nyu 
Cersi Ştatının Prinston Şəhərində 2006-ci il fevralın 6-dan 17-dək həyata keçiriləcəkdir. 
 
Səfərin iştirakçıları, sayı 35-dən artıq olan ölkənin Təhsil Nazirlikləri ilə tələbələrin elmi 
bacarıqlarının gücləndirilməsi məqsədilə əməkdaşlıq sahəsində geniş təcrübəyə malik və 
ABŞ-ın test üzrə ilk müstəqil qurumu olan Təhsil Test Xidməti üzrə agentliyində kurslar 
keçəcəklər. Təlim səfəri zamanı səylər qərb standartlarına daha çox cavab verəcək milli 
imtahanlar strukturunun və ali məktəblərə qəbul metodologiyanın təkmilləşdirilməsinə və 
təhsil sistemində şəffaflığın təmin edilməsinə yönəldiləcəkdir. İştirakçılar, 
standartlaşdırılmış test məlumatlarının və digər amillərin  rəqabətli qəbul siyasətinin 
dəstəklənməsi və abiturientlərin biliklərinin qiymətləndirilməsində nə cür istifadə 
edilməsini  ilk mənbədən öyrənmək üçün Nyu Cersi Kollecinin elmi rəhbərləri ilə də 
görüşəcəklər. 
 
Səfərdən qayıtdıqdan sonra iştirakçılar 2006-ci ilin mayında Təhsil Test Xidməti 
agentliyindən gələcək dəstə ilə birlikdə Azərbaycanın Təhsil Test Sisteminin növbəti 
qiymətləndirilməsinə hazırlaşacaqlar. 

